
350 LIBER sSPECIALIs GRATIX .

Christi victoria , qua mundum et diabolum devicit , cum tota

conversatione ejus sanctissima ac universis luboribus et

passionibus suis , animabus in supplementum totius negli -

gentiæ conferre dignetur , liberans eas ab omnibus malis , et

ad regnum gloriæ , quod ipse est , eos perducat . Amen .

Hanc oratio cum tali intentione perlegisset , vidit copiosam

multitudinem animarum , cum maxima hilaritate , pro sua

liberatione gratias Deo referre .

CAPUT XIX .

DE QUINOQUE PATER NOSTER QUÆE STATIN DEBENT DicI CUM QUls

MORTUUS FUERIT .

EGERur aliquando quinquePater noster sanctissimisChristi

L vulneribus pro quodam mortuo , secundum morem nos -

trum , quos statim ut aliquis mortuus fuerit nuntiatus legere

solemus . Et desiderabat scire quod animæ inde remedium habe -

ret. Cui ita respondit Dominus : Anima ex hoc quinque bona

consequitur : Angeli enim a dextris ei ministrant protectio -

nem , asinistris consolationem , ante spem , retroconfidentiam ,

supra cœleste gaudium . „ Item dixit Dominus : « Quicum -

que pro aliquo mortuo , compassionis sive charitatis afſectu ,

intercedit , particeps erit omnium bonorum quæ fiunt per

Ecclesiam pro illo defuncto ,et in die exitus sui , omnia sibi

parata inveniet ad remedium animæ suæ et salutem .

